
Հարգելի պարոն Աղաջանյան
ՀՀ կառավարության 2019 թվականի փետրվարի 8-ի թիվ 65-Ա որոշմամբ հավանության արժանացած՝ ՀՀ կառավարության ծրագրի 8.1-ին բաժնով սահմանված՝ անշարժ գույքի հարկը գույքի իրական՝ շուկայական արժեքի հիման վրա հաշվարկելու ընթացակարգեր սահմանելու ծրագրային դրույթի, ՀՀ կառավարության 2019 թվականի նոյեմբերի 28-ի թիվ 1716-Լ որոշմամբ հաստատված՝ Պետական ֆինանսների կառավարման համակարգի 2019-2023 թվականների բարեփոխումների ռազմավարությամբ նախատեսված 10-րդ թիրախի, 2020 թվականի փետրվարի 18-ին ՀՀ վարչապետի մոտ կայացած խորհրդակցության արդյունքում հավանության արժանացած՝ Հարկային համակարգի բարեփոխումների հայեցակարգով նախատեսված հարկային քաղաքականության ուղղություններից մեկի իրագործումն ապահովելու ապահովելու նպատակով, ինչպես նաև ի կատարումն ՀՀ կառավարության 2019 թվականի մայիսի 16-ի թիվ 650-Լ որոշմամբ հաստատված՝ ՀՀ կառավարության 2019-2023 թվականների գործունեության միջոցառումների ծրագրի կատարումն ապահովող միջոցառումների ցանկի 328-րդ կետով նախատեսված միջոցառման՝ ՀՀ կառավարության քննարկմանն ենք ներկայացնում անշարժ գույքի շուկայական արժեքին մոտարկված կադաստրային արժեքների հիման վրա անշարժ գույքի հարկը հաշվարկելու համակարգին անցում կատարելու նպատակով մշակված՝ «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՀ օրենքի նախագիծը, դրա ընդունման հիմնավորումը, անհրաժեշտ տեղեկանքները, ինչպես նաև շահագրգիռ մարմինների կողմից ներկայացված դիրքորոշումների հիման վրա կազմված ամփոփաթերթը։
Հաշվի առնելով հրատապությունը, ինչպես նաև այն, որ նախագծի հիմքում դրված սկզբունքներն ու լուծումները շահագրգիռ մարմինների ներկայացուցիչների մասնակցությամբ մի քանի անգամ քննարկվել են ՀՀ Վարչապետի աշխատակազմում՝ խնդրում ենք նախագծի քննարկումը ներառել ՀՀ կառավարության առաջիկա նիստի օրակարգում:
Հայտնում ենք, որ նախագիծը ներկայացվել է նաև ՀՀ էկոնոմիկայի նախարարության, ՀՀ կենտրոնական բանկի, ինչպես նաև Երևանի քաղաքապետարանի քննարկմանը, սակայն վերջիններիս դիրքորոշումները ՀՀ ֆինանսների նախարարություն դեռևս չեն ներկայացվել:
Միևնույն ժամանակ, տեղեկացնում ենք, որ նախագծով առաջարկվող մոտեցումները քննարկվել են նաև ս․թ․ մայիսի 19-ին կայացած՝ Եկամուտների քաղաքականության ընդլայնված խորհրդի նիստում և հավանության են արժանացել խորհրդի անդամների կողմից։
Առդիր՝ 16 թերթ:

